
Ga ɗan taƙaitaccen bayani game da abin da ya faru bayan

an kama Yesu a lambun Getsamani. Babunte Bilatus ya miƙa

Yesu ga sojoji domin su tafi da shi a kashe shi.

"Sa’an nan ‘yan yaƙin mai mulki suka shigar

da Yesu cikin fadar, suka tara masa dukan

taron ‘yan yaƙi. Suka tuɓe masa tufafinsa,

suka yafa masa wata riga ta mulufi. Suka

tufka rawani na ƙaya, suka sa masa a kai,

suka sa gora cikin hannun damansa; Suka

durƙusa a gabansa suna ta yi masa ba'a,

suna cewa, a gaishe ka, Sarkin Yahudawa!'

Suka tattofa masa miyau, suka karɓi goran,

suka buge shi a kai. [Ka tuna, duk wani bugu

na wannan sandar yana ƙara nutsar da

kambin ƙayar cikin kansa ne.] Sa’ad da suka

yi masa ba'a kuma, suka tuɓe masa rigar

nan, suka yafa masa nasa tufafi, suka tafi da

shi domin a gicciye shi... Sa’ad da suka

gicciye shi, suka rarraba tufafinsa a cikinsu,

su na jefa ƙuri'a, domin a cika abin da annabi

ya faɗa, cewa, 'Suka raba tufafi na a

tsakaninsu, kuma suka jefa ƙuri'a a kan sa.'

suka zauna suna zuba masa ido." (Matiyu

27:27–31, 35–36)

A zahiri an yi wa Yesu tsirara sau biyu a wannan yanayin.

Suka kuma zauna suna kallonsa a kan giciye na tsawon

sa’oi uku. Mafi yawancin hotunan Yesu a kan giciye yana

nuna shi saye da dan mayafi. Amma babu mayafi; aka tuɓe

shi tsirara. An kunyatar da shi a gaban duk masu wucewa,

suna yi masa ba'a.

Wasika zuwa ga Ibraniyawa ta jaddada wannan gaskiyar:

"Yesu, shugaban bangaskiyarmu, da mai

cikanta... domin farinzuciya da aka sa a

gabansa, yana rena kunya" (Ibraniyawa 12:2)

Abincin Yini

Yesu ya ɗauki kunyarmu domin mu sami
ɗaukakar Sa

Na gode maka, Yesu, saboda aikinka a kan gicciye. Ina furta

cewa an kunyatar da Yesu a madadina, ya jure gicciye

kuma ya "raina kunya" - ya ɗauki kunyata domin in sami

ɗaukakar Sa. Amin.

“Rayuwar Krista ba kawai
jin daɗi da kiɗan goge ba
ce. Duk wani Krista da ya
miƙa  kansa zai ga cewa
yaƙi na cikin abin da zai
ɗanɗana a rayuwarsa.”

